Prentsa-oharra, 2009-12-03
Hezitzaileentzako motibazio estrategiak eta tresnak
Hizkuntza erabilera handitzeko motibazio estrategiak eta tresnak ikastaroa izango da Ordizian abenduaren 28, 29 eta 30an, Udaleko Euskara Zerbitzuak Euskara Biziberritzeko Planaren (EBPN) barruan antolatuta. Haurrekin eta gazteekin aisialdian nahiz kirolean aritzen diren hezitzaileei begira antolatu dugu ikastaroa, haien jardueretan euskararen erabilera handitzeko motibazio-estrategiak ikas ditzaten.
Hizkuntza erabilera handitzeko motibazio estrategiak eta tresnak ikastaroa bederatzi ordu iraungo ditu, eta goizetan emango da: hain justu ere, 10:30etatik 13:00etara. 
Taldea osatzeko gutxienez zortzi lagun beharko dira; eta gehienez ere, 20 ikasle onartuko dira. Hamar euroko prezioa du ikastaroak, baina ikasle eta langabetuek bost euro ordainduko dituzte. 
Abenduaren 18an amaituko da ikastaroan izena emateko epea. Udaleko Euskara Zerbitzuan egin behar da izen-ematea. 
Urte osorako ikastaroak

Aurreko urteetan Hezitzaileek asko egin dezakete eta Euskararen sustapena udaleku irekietan izeneko ikastaroak antolatu izan ditugu Euskara Zerbitzutik, eta ikastaro horien  jarraipen gisara eskaini nahi dugu honakoa. 

Abendukoaren ondotik, aisialdiko beste lau ikastaro ere eskainiko ditugu 2010ean, Urtxintxa Eskolarekin, hezitzaileei eta gurasoei begira, “bai batzuen bai besteen prestakuntza eta borondatea giltzarria iruditzen baitzaigu hizkuntza ondorengoetaratzeko garaian”.

Hona 2010eko ikastaroak eta datak:

· 0-5 urteko haurren jolas eta abestiak (otsailak 9, 16 eta 23an).

· Aisialdian euskararen erabilera sustatzeko programak (apirilak 6, 7 eta 8an).

· Euskal jolasak (maiatzak 17, 18, 19 eta 24, 25, 26).

· Hizkuntza jolasak (urriak 15, 22 eta 29).

Atxikita jasoko duzue, ikastaro horien gaineko informazioa biltzen duen esku-orria.

